




































































मनुष्य की अपेक्षा तिर्य॑चों में श्रावकों की अधिक संख्या है । फिर भी मनुष्यों में सम्यग्दृष्टि जीवों 

की संख्या शास्त्र में अरबों की कही गई है। 

ढाई द्वीप से बाहर जो असंख्य द्वीप-समुद्र हैं, उनमें भोगभूमि जैसी रचना है, वहाँ 
उत्पन्न होनेवाले जीवों को ब्रत या श्रावकपना नहीं होता; परंतु अंत के स्वयंभूरमण ट्वीप के आधे 

भाग में तथा स्वयं भूरमण समुद्र में कर्मभूमि जैसी रचना है, उसमें तिर्य॑च ही रहते हैं, उन्हें पंचम 
गुणस्थानरूप श्रावकदशा हो सकती है; वे ब्रती-श्रावक-तिय॑च सामायिक भी करते हैं। कुछ 

पाठ बोलना-उसी का नाम तो सामायिक नहीं है, किंतु आत्मा में अकषायभाव होने पर चैतन्य 

में से समतारस की धार बहने लगे, उसको सच्ची सामायिक कहते हैं; समतारूप आत्म परिणति 

का होना, यही सामायिक है। ऐसी सामायिक तिय॑च के भी होती है। वाह, सिंह-हाथी-सर्प 

आदि तियय॑च को भी सम्यग्दर्शनपूर्वक सामायिक होती है। देखो, महाराजा रावण का हाथी- 

त्रिलोकमंडन (-राम जिसको अपने साथ अयोध्या लाये थे) वह भी जातिस्मरण तथा 

सम्यग्दर्शनसहित ब्रतधारी श्रावक हुआ था; महावीर का जीव भी सिंहपर्याय में सम्यग्दर्शन 

प्रगट कर ब्रतधारी श्रावक हुआ था। 

'पंचमगुणस्थानी श्रावक गृहस्थी भी हो सकता है, उसे स्त्री-पुत्रादिक भी हो; कोई स्त्री 

भी श्राविका होती है, वह रसोई आदि गृहकार्य भी करती है; और उसमें आरंभजनित कुछ 

हिंसा भी होती है; परंतु त्रसजीव को संकल्प से मारने का भाव उसे नहीं होता; चूहे-खटमल 
आदि को भी जानबूझकर श्रावक कभी नहीं मारता । अरे, सामान्य दयालु सज्जन के भी ऐसे क्रूर 

परिणाम नहीं होते; श्रावक तो अत्यंत करुणावंत होता है, किसी को दुःख देने की वृत्ति उसे नहीं 

होती। एक छोटी चींटी को भी मैं मारूँ या दुःख दूँ--ऐसी वृत्ति श्रावक को नहीं होती । पानी- 

अग्नि इत्यादि स्थावर जीवों की जिसमें हिंसा हो, ऐसी प्रवृत्ति भी बिना प्रयोजन श्रावक नहीं 

करता; उसीप्रकार असत्य आदि पापों से भी उसका चित्त हट गया है, और विशेषरूप से 

अकषायी समताभाव हुआ है। अहा, जैन का श्रावकपद कितना ऊँचा है |--जगत को उसकी 

पहचान नहीं । उसके चारित्र के वीतरागी चमकार कोई अनोखे होते हैं । 

सम्यग्दर्शन में सिद्धसमान अपने आत्मा का संवेदन हुआ, एवं सभी जीवों को भी 

परमार्थ से ऐसा ही जाना; तब अनंतानुबंधीकषाय के अभावरूप समभाव हुआ; वह धर्मात्मा 

किसी को अपना विरोधी या दुश्मन नहीं मानता, अतः किसी को भी मारने की बुद्धि उसे नहीं 

होती; इसके उपरांत विशेष वीतरागता से पंचम गुणस्थान होने पर किसी को दुःख देने की वृत्ति 

नहीं रहती, किसी को कष्ट हो अथवा किसी की हिंसा हो--ऐसा कठोर वचन भी वह नहीं 

बोलता; धर्म की निंदा के वचन या घातक वचन, सो असत्य है, धर्मी को वह नहीं होता । बात 

की बात में बिना प्रयोजन झूठ बोलना-यह भी श्रावक को शोभा नहीं देता; उसीप्रकार ब्रती- 

MAH परकीय वस्तु की चोरी नहीं करता, परस्त्री से अत्यंत विरक्त रहता है, और स्वस्त्री में भी 

मर्यादा रखता है; तथा देश-काल के अनुसार परिग्रह की मर्यादा करता है। यद्यपि स्थूलरूप 

हिंसादि पापों का त्याग तो साधारण सज्जन के भी होता है, परंतु इस श्रावक को तो नियमपूर्वक 

उन पापों का त्याग होता है, प्राण जाये तो भी वह उसमें दोष नहीं लगाता । इसप्रकार उसे गुणों 

की शुद्धि बढ़ गई है; वह ज्ञान में-स्थिरता में-शांति में-बीतरागता में सर्वार्थसिद्धि के देव से भी 

बढ़ गया है; उसका आत्मा चारित्र के चमकार से मोक्षमार्ग में शोभा पा रहा है। 

देखो, यह जैन की श्रावकदशा ! मैं शुद्ध आनंद चेतनास्वरूप हँ--ऐसे अनुभवपूर्वक 
वीतरागभाव की यह बात है । जब अनंतानुबंधी एवं अप्रत्याख्यान संबंधी राग-द्वेष का सर्वथा 

नाश हो, तभी हिंसादि-पापों का यथार्थ त्याग होता है और सच्चा ब्रत होता है; ऐसे ब्रती को राग 
से रहित अलौकिक शांति होती है । ऐसा पंचम गुणस्थान नरक में या स्वर्ग में नहीं होता; तिर्यच 

को पंचमगुणस्थान तक की दशा होती है, इससे आगे नहीं; मनुष्य को सभी चौदह गुणस्थान 

होते हैं--अतः वह उत्तम है। 

जीव को शोभा सम्यक्त्वादि गुणों से है; सम्यक्त्व के उपरांत चारित्रदशा से जीव की 

विशेष शोभा है । अहो जीवो ! राग में शोभा नहीं है, वीतरागता में ही शोभा है । सम्यग्दर्शनसहित 

जितनी वीतरागी शुद्धता हुई, वह निश्चय-ब्रत है; उसके साथ में अहिंसादि संबंधी जो शुभराग 

रहा, वह व्यवहार से ब्रत है। ब्रत की भूमिका में वीतरागी देव-गुरु-धर्म की यथार्थ पहचान 

होती है, तथा आत्मस्वरूप को पहचानसहित सम्यक्त्व होता है; उसमें ही जिसकी भूल हो, 
देव-गुरु-धर्म ही जिसका असत्य हो, उसे ब्रत कैसा ? और चारित्र कैसा ? अतः कहा कि 
परद्रव्य से भिन्न आत्मस्वरूप की रुचि, सो सम्यक्त्व, तथा अपने स्वरूप को जानना, सो 

सम्यग्ज्ञान कला, लाख उपाय से भी उसको धारण करो, और इसके पश्चात्‌ सम्यग्दर्शन-ज्ञान 

उपरांत परिणाम की शुद्धता-अनुसार दृढ़ता से चारित्र का पालन करो | यदि हो सके तो मुनियों 

के उत्तम चारित्र का पालन करो, और यदि शक्ति की मंदता हो तो श्रावक के योग्य देशचारित्र 

का पालन करो।--जिस चारित्र को अंगीकार करो, उसका दृढ़ता से पालन करो, उसमें 

शिथिलता न करो | अपने परिणाम की शुद्धता का विचार किये बिना आवेश में आकर चारित्र 

या ब्रत धारण कर ले और फिर उसके पालन में शिथिलता रखे--यह जैनधर्म में शोभा नहीं 

पाता। हे भाई ! बड़े चारित्र का पालन तेरे से न हो सके तो तू छोटा चारित्र लेना; परंतु बड़ा नाम 

धारण करके शिथिलाचार के द्वारा जैनधर्म को हँसी के पात्र मत बनाना | शुद्धता के साथ चारित्र 

का पालन हो--वह तो अति उत्तम एवं पूजनीय है । चारित्रवंत के चरणों में सम्यग्दृष्टि-इन्द्र भी 

नमस्कार करते हैं । 

अपणुब्रती-श्रावक के पंचम गुणस्थान में स्थूल हिंसादि पापों का तो सर्वथा त्याग हो 

चुका है; और जो सूक्ष्म हिंसादि रह गये हैं, उनको भी वह पाप समझता है, भला नहीं समझता; 

उन पापों का उसको खेद है और सर्वसंगपरित्यागी मुनिपद लेने की भावना है । वह अणुब्रती- 

श्रावक प्राण चले जाये तो भी पराई वस्तु की चोरी नहीं करता; संसारसंबंधी समस्त परस्त्री के 

प्रति उसका चित्त सर्वथा विरक्त है, परस्त्री के सेवन का विकल्प भी उसे नहीं आता; स्वर्ग की 

देवांगना को देखकर भी उसका चित्त नहीं ललचाता-निर्विकल्प शांति का ऐसा स्वाद उसे 

निरंतर रहता है। पुराणों में इस संबंध में हस्तिनापुर के राजा जयकुमार का दृष्टांत प्रसिद्ध 

है--जो देवों के द्वारा परीक्षा करने पर भी स्वदारसंतोष-ब्रत से नहीं डिगा था। 

वह श्रावक परिग्रह की तीत्र समता को छोड़कर उसकी मर्यादा करता है; मर्यादा से 

अधिक किसी भी परिग्रह की वृत्ति उसे नहीं होती । अरे, अभी तो जहाँ देखो वहाँ धन के लिये 

लोग कैसी-कैसी अनीति तथा अन्याय-प्रवृत्ति करते हैं ? धर्मी-श्रावक को ऐसा नहीं होता; 

चाहे सुवर्ण के गंज हो या रत्नों के ढ़ेर-फिर भी चोरी से वह लेने की वृत्ति उसे नहीं उठती, 

इतनी निस्पृहता उसे हो गई है; अतः बाह्य में ऐसा त्याग सहज ही हो जाता है । सभी सम्यग्दृष्टि 

ने श्रद्धा-ज्ञान में तो समस्त परद्व॒व्यों को अपने से सर्वथा भिन्न जान लिये हैं, उनमें एक रजकण 

मात्र का स्वामित्व उन्हें नहीं रहा; तदुपरांत स्थिरता के द्वारा दूसरे कषाय का अभाव होने से 

परिग्रह की ममता बहुत छूट गई है; जो मर्यादित परीषह है, उसकी अल्प ममता को भी वे पाप 

समझते हैं, और अपनी शक्ति को बढ़कर उसका भी त्याग करना चाहते हैं । 

इसप्रकार श्रावक-श्राविका अपने अणुब्रतों में दृढ़ रहते हैं । देखो ना ! सुदर्शन-श्रावक 

के ऊपर कैसे-कैसे संकट आये ? फिर भी अपने शीलकब्रत से वे जरा भी न डिगे सो न ही डिगे। 

रानी ने उनके ऊपर भयंकर आरोप लगाकर मरण जैसा उपसर्ग किया, अनेकविध विकृत 

हावभाव से उनको ललचाने की चेष्टा की, किंतु वे शीलब्रत में अत्यंत दृढ़ रहे | उसीप्रकार 

सीताजी, चंदना वगैरे सतियों ने भी कैसे-कैसे प्रसंग में महान थैर्यपूर्वक अपने शीलवब्रत में 

अडिगता रखी है । उनके उदाहरण जगत में प्रसिद्ध हैं । ऐसे महात्माओं के उदाहरण लेकर धर्मी 

जीव अपने ब्रतों में दृढ़ता करता है । प्राण चले जाये तो भले जाये, परंतु धर्मी जीव अपने ब्रत को 

तोड़ते नहीं, धर्म से डिगते नहीं । 

वाह, देखो ये धर्मी-श्रावक के aa! WA aa को कौन नहीं मानेगा ? ऐसे aa 

सम्यग्दर्शनपूर्वक ही होते हैं । जिसमें राग-ट्वेष के किसी भी अंश का स्वीकार नहीं है, ऐसे 

अपने पूर्ण चैतन्यस्वभाव की सम्मुख होकर मिथ्यात्व का महा पाप तो जिसने छोड़ ही दिया है, 

तदुपरांत अस्थिरता के अल्प पापों से भी छूटने की यह बात है। जिसके अभिप्राय में राग का 

स्वीकार है, किसी भी प्रकार के राग से जो चैतन्य को लाभ मानता है, उसको तो वीतरागता 

कहाँ से होगी ? और वीतरागता के बिना व्रत कैसा ? जिसने राग से भिन्न चैतन्यस्वभाव को 

जाना ही नहीं, वह राग का त्याग कैसे करेगा ? तथा चैतन्य में स्थिरता कैसे करेगा ?-अत: 

भेदविज्ञान ही चारित्र का मूल कारण है-ऐसा नियम जानना | 

पहला उत्सव धर्म का 
एक समय भरतेश्वर स्वामी, 

तीन बात सुनी तुरत भुरत॥ टेक॥ 

चक्ररतन, प्रभु-ग्यान, जनम-सुत, 

पहिले कीजै कौन फुरत! 

धरम प्रसाद सबै सुभ संपति, 

जिन पूजे सब दुरति दुरत॥ 

चक्र उछाह क्रियों सुत मंगल, 

‘aad’ owl ग्यान तुरत॥ 

सतगुरु की बातडी 
खोवो छो दिन रातडी, सुणि जीया रे |टिक ॥ 

घड़ी ही घड़ी घड़ी आयु घटत है, 
आवत देगो जम लातड़ी॥ सुणि०॥ 

पूजा दान शील ब्रत पालो, 

और करो जु सुभ जातडी॥ सुणि०॥ 

आतम काज कीयो जो चाहै, 

सुनि 'सतगुरुः की बातडी॥ सुणि०॥ 

ज्ञानामृत-प्यालो पीवोजी 

हो जी हो ग्यानामृत प्यालो, भवि रुचि सेती पीवोजी, मनि आनि आनि ज्यों योही॥ टेक ॥ 

जो निज वस्तु ताहि अपनावो, होजी हो पर वस्तु सदा ही भवि तुम मति छीबोजी॥ १॥ 

फैल रह्यो मिथ्यात अंधेरो, हो जी हो ताहि दूर करन कौ भवि एक ही दीवोजी॥ २॥ 

“नवल' कहै समतारस चाहो, हो जी हो आतम हित करिकै भवि तुम चिरंजीवोजी॥ ३॥ 

“'वीरवाणी' से साभार 

आपके घर में वीतरागी-निधान 

आपके घर में उत्तम धर्मसाहित्य तथा ' आत्मधर्म ' को बसाओ। 

वह साहित्य आपकी भावी पीढ़ी के लिये कभी उत्तम निधान बन जायेगा। 

सुवर्ण-रत्नजड़ित अलंकार से भी अधिक शोभा वीतरागी साहित्य के द्वारा होगी 

* आत्मधर्म वार्षिक रुपये ६-०० आत्मधर्म कार्यालय सोनगढ़ (३६४२५० ) 

* सम्यग्दर्शन पुस्तक छट्ठा (नवीन प्रकाशन : गुजराती भाषा) मूल्य : तीन रुपये । 

* पंच परमागमनी प्रसादी (नवीन प्रकाशन : गुजराती भाषा) मूल्य : ढाई रुपये। 

*चंचास्तिकाय प्रवचनसार की गुजराती भाषा में नयी आवृत्ति छप रही है। 

* अष्टप्राभूत गुजराती-हरिगीत तथा ' पंचपरमेष्टीविधान ' छप रहा है। 

विविध समाचार -- 
& शाहदरा-दिलली मुमुश्षुमंडल ने वैशाख सुद २ के दिन पूज्य श्री कानजीस्वामी की 

जन्मजयंती आनंदोल्लास के साथ मनायी थी, और पूज्य स्वामीजी के महान उपकार को 

प्रसिद्ध किया था। 

6४ अहमदाबाद : जन्मजयंती के बाद पूज्य गुरुदेव सुरेन्द्रनगर होकर राजकोट पधारे थे; वहाँ 

संवर अधिकार के प्रवचन में गुरुदेव ने भेदज्ञान का अच्छा स्वरूप समझाया; दो सुशिक्षित 

कुमारिकाओं ने आजीवन ब्रह्मचर्य-प्रतिज्ञा ली। इसके बाद पूज्य स्वामीजी जामनगर 
पधारे; यहाँ के नवनिर्मित स्वाध्यायमंदिर में समयसार की गाथायें आरस में खुदी हुई 

हैं--जिसका उद्घाटन गुरुदेव की मंगल छाया में भाई श्री गुलाबचंद भारमल के सुहस्त से 
हुआ; बालिकाओं ने “सती अंजना' का वैराग्यपूर्वक नाटक प्रस्तुत किया। जामनगर से 

पूज्य गुरुदेवश्री कोटा शहर पधारे। 

(४ कोटा शहर में गतमास में बड़े उत्साहपूर्वक वीतरागविज्ञान शिक्षणशिविर चला; पूज्य श्री 
कानजीस्वामी भी आठ दिन कोटा पधारे; हजारों जिज्ञासुओं ने लाभ लिया। इसके बाद 

टोंक-पद्मपुरा-जयपुर-बम्बई- भावनगर होते हुए आप लाठी-शहर पधारे थे, श्रुतपंचमी 

के मंगल दिन यहाँ के जिनमंदिर का पचीस वर्षीय उत्सव मनाया गया था। इसके बाद 
पूज्य गुरुदेव सोनगढ़ पधारे 

#७ श्री जिनेन्द्र भगवंतों की मंगल प्रतिष्ठा, बाहुबली भगवान की यात्रा तथा अनेकविध 

धर्मप्रभावना करके पूज्य श्री कानजीस्वामी ज्येष्ठ सुद सप्तमी को पुनः सोनगढ़ पधार गये 

हैं; और सोनगढ़ में पुन: श्रुतवर्षा होने लगी है। सुबह में श्री प्रवचनसार के ऊपर तथा 

दोपहर में समाधितंत्र के ऊपर प्रवचन चल रहा है। 

RRS 
KS आत्मधर्म का वर्ष वैशाख मास से प्रारंभ हुआ है; यह दूसरा अंक है; वार्षिक लबाजम 

रुपये ६-०० भेजकर आत्मधर्म मंगाइये और उत्तम धर्मसंस्कार का लाभ लीजिये। 

अनेक सज्नों का लबाजम, जो भोपाल या बेंगलोर दिया था, वह हमें देर से मिलने के 

कारण आपको, अंक भेजन में देरी हुई थी। 

पत्र-व्यवहार का पता : आत्मधर्म कार्यालय, सोनगढ़ (३६४२५०) 

% सर्वज्ञ महावीर का धर्मचक्र-प्रवर्तन % 
* श्रावण कृष्ण प्रतिपदा' माने भगवान महावीर के धर्मचक्र-प्रवर्तन का मंगल दिवस ! 

अहा, उस समय राजगृही में विपुलगिरि के ऊपर कैसा महान अपूर्व आनंदकारी धर्मोत्सव 

मनाया होगा ? प्रभु के जिस दिव्यध्वनि का एक छोटा सा अंश भी आज (ढाई हजार इकत्तीस 

वर्षों के बाद भी) हमें ऐसा महान आनंद तथा शांति दे रहा है, तब फिर प्रभु की सर्वज्ञता की 

तथा उनके इष्ट उपदेश की तो क्‍या बात ! ! अभी श्रावण कृष्ण प्रतिपदा को धर्मचक्र प्रवर्तन का 

मंगल दिवस आ रहा है... हम सब आनंद से वीरप्रभु का स्मरण करके शांतरस का पान करेंगे। 

&४ हम सब एकमत होकर उत्सव आनंद से मनावें & 

भगवान महावीर का हमारे ऊपर जो परम उपकार है, उसमें किसी को मतभेद नहीं है; 
अभी विशिष्ट निर्वाणोत्सव के बहाने हमें वह उपकार प्रसिद्ध करने का अवसर मिला है । पूज्य 

श्री कानजीस्वामी बहुत प्रमोद से बारबार कहते हैं कि--अहो, ऐसा अवसर आया है तो सब 

मिलकर भक्तिभाव से शासन की शोभा बढ़ाना चाहिये। सर्वत्र शांति हो, कहीं भी क्लेश या 

विरोध न हो--ऐसे ढंग से आनंदपूर्वक उत्सव मनाना चाहिये। किसी को एक-दूसरे के लिये 

कट भाषा का प्रयोग नहीं करना चाहिये। सभी से प्रेम-वात्सल्य तथा सहकार भावना रखना 

चाहिये। भगवान महावीर का हमारे ऊपर जो अनंत उपकार है। इस बात में तो हम सब एक 

मत हैं, तब फिर आईये, एक साथ मिलकर प्रभु के मोक्षणमन का महान उत्सव हम आनंद से 

मनायें और उनके पावन पथ पर चलें । 

“जय महावीर" 

क्रिया : कौन स्थापन करता है ?--कौन निषेध करता है ? 
[ क्रिया तीन प्रकार की हैं : जड़ की, राग की तथा धर्म की ] 

ज्ञानी स्थापन करता है 
१. शरीर की क्रिया पुदूगल परमाणु की 

अवस्था है और wa fared waa 

परिणमन करते हैं अर्थात्‌ शरीर कौ 
अवस्थारूप होते हैं; उसका कर्ता आत्मा नहीं 

है; इसप्रकार ज्ञानी ही शरीर की क्रिया को 
जैसी है, वैसी स्थापन करता है । 

२. पुण्यक्रिया (रागक्रिया) वह जीव का 

विकारभाव है, उस क्रिया में से आत्मा का 

अविकारी धर्म प्राप्त नहीं होता, तथा वह 

क्रिया धर्म में मददगार भी नहीं होती; 

इसप्रकार ज्ञानी ही पुण्यक्रिया को रागक्रिया 

के रूप में स्थापन करता है। 

३. आत्मा का शुद्धभाव होना, वह 

धर्मक्रिया है, वह क्रिया आत्मा के ही 

आलंबन से होती है, उसमें अन्य किसी का 

आलंबन नहीं है, और न राग क्रिया में से 

उसकी प्राप्ति होती है; इसप्रकार ज्ञानी ही 
आत्मा की अविकारी धर्मक्रिया का स्थापन 

करता है। 

अज्ञानी उत्थापन करता है 

१. शरीर की क्रिया परमाणु द्वारा स्वतंत्र 

नहीं होती, किंतु आत्मा उसको करता 

है--ऐसा मानकर अज्ञानी ही शरीर को 

स्वतंत्र क्रिया का उत्थापन करता है, 

पुद्गलपरमाणु की स्वतंत्र क्रिया को वह नहीं 

जानता। 

२. पुण्यक्रिया अथवा शुभरागरूप 

विकारी क्रिया से धर्म अथवा मोक्षमार्ग को 

प्राप्ति हो जायेगी, या वह क्रिया धर्म में 

मददगार होगी--ऐसा मानकर अज्ञानी ही 
पुण्यक्रिया का उत्थापन करता है; पुण्य 

विकारीक्रिया होने पर भी अज्ञानी उसको 

विकारीक्रियारूप नहीं जानता । 

३. आत्मा के शुद्धभाव की क्रिया पुण्य- 

राग करते-करते हो जायेगी अथवा उसमें 

परावलंबन चाहिये--ऐसा मानकर Sart 

ही अविकारी धर्मक्रिया का उत्थापन करता 

है; पुण्य से पार निरालंबी शुद्धभावरूप क्रिया 
है, उसको वह नहीं जानता। 

माता-पुत्र की मीठी-मीठी बातें 
& हे जिनवाणी माता! आप प्रसन्न होकर मेरे हृदय में पधारी हो, तो आप मेरे को क्या 

दोगी ? 
क बेटा! मैं तेरे को आनंदमय चैतन्यतत्त्व की अनुभूति दूँगी; आत्मा की चेतना दूँगी, और 

ऐसा तप दूँगी कि तेरी चेतना चैतन्य तेज से चमक उठेगी। (अर्थात्‌ आत्मअनुभूति ही 
जिनवाणी का तात्पर्य है।) 

# वाह माता! आप अनुपम दाता हो | अब मुझे इस भवदुःख से तथा अज्ञान से आप कब 

छुडायेंगी ? 

© बेटा, अभी ही दुःख से छूटकर आनंद में आ जा | यह रहा-तेरा चैतन्यतत्त्व | इसका 

स्वीकार करते ही तेरा अज्ञान छूट जायेगा और भवदुःख मिट जायेगा। 

माँ, मुझे इस संसार का बहुत डर लगता है। 

बेटा, तू मेरी शरण में आया अब भय किसका ? विश्व में किसकी ताकत है कि मेरी 

गोद में आये हुए पुत्र को दुःखी कर सके ?--मैं कौन हूँ ? तीर्थंकर मेरा पिता, और 

वीतरागी रत्नत्रयवंत मुनिवर मेरे भाई, उन्होंने मेश पालन-पोषण किया; और हे पुत्र ! 

तेरे को गोद में लेकर मैंने चैतन्यरस पिलाया, अब निर्भय हो करके तू महा आनंद में आ 
जा। मेरी शरण लेनेवाले को भव दुःख नहीं हो सकता। 

क वाह माता! आप तो आनंद की ही दाता हो; आपने मुझे आनंद की अनुभूति दी। हे 
माताजी ! जैसे मुझको आनंद दिया, बैसे मेरे साधर्मीजनों को भी आनंद देना। 

है जिनवाणी भारती! तोहि जपूं दिनरैन। 
जो तेरा शरणा ग्रहे सो पावे सुखचैन॥ 

माता! अनुभूति चेतन की मुझको अतिशय प्यारी...... 

अनुभूति में आनंद उल्लसे उसकी जाति न्यारी........ 

माता! दरशन तेरा रे... जगत को आनंदकारा रे। 

[ श्री जिनवाणी माता का जन्मदिन श्रावण वद १, जन्मधाम-विपुलाचल ] 

